
Шу билан бир қаторда мутахассисларнинг (Абдуллаев А., Хонкелдиев Ш.Х)
фикр билдиришларича ёш курашчиларни тайёрлашда интеграл тайёргарликнинг
олиб борилиши келажакда ёш курашчиларни тайёрлашда муҳим аҳамият касб
этиши таъкидланган.
Олиб борилган тадқиқотлар натижасида шу нарса аниқландики, ёш
курашчиларнинг жисмоний тайёргарлигини ошириш учун
қўлланиладиган
машқлар ҳажмини оширганлигимиз сабабли тадқиқот гуруҳидаги курашчиларнинг
жисмоний сифатлари ҳамда координацион қобилиятлари яхши томонга ўзгарди.
Ёш курашчиларнинг жисмоний сифатлари ва координацион қобилиятларини
тарбиялаш мақсадида олиб борилган тадқиқотлар ва кузатувлардан хулосалар
шундан иборатки:
- уларнинг координацион қобилиятларини оширишда жисмоний сифатларни
мажмуали тарзда ривожлантирилишига
ўқув-машғулот жараёнида алоҳида
аҳамият бериш керак, бу эса курашчиларнинг мусобақаларда юқори натижаларга
эришишида муҳим аҳамият касб этади;
- ёш курашчиларнинг жисмоний тайёргарлигини оширишда махсус жисмоний
тайёргарлик машқларидан ҳам фойдаланилади.

ТЕХНИКА ТАЪЛИМ ЙЎНАЛИШЛАРИДА МУСТАҚИЛ ТАЪЛИМ ВА УНИ
ТАШКИЛ ЭТИШ МЕТОДИКАСИ
Шаходжаев Махмуд Ахмедович
Фарғона политехника институти
Педагогика фанлари номзоди
Аннотация: Таълим тизими олдига қўйилган вазифаларни бажариш,
талабаларнинг мустақил равишда ўқув материалларини ўзлаштириши, уларнинг касбий

ўсишини рағбатлантириш, уларда ижодий фаолликни тарбиялаш кўп жиҳатдан таълим
берувчига боғлиқ бўлади.Таълим берувчидан юқори даражадаги тайёргарлик, мустақил
равишда қарорлар қабул қила олиш, белгиланган вазифаларни бажариш учун кўп
маълумотлар орасидан кераклигини танлаб олиш ва бу маълумотларни қайта ишлай
олиш талаб қилинади. Педагог мустақил таълим фақатгина талаба учун эмас, балки ўзи
учун ҳам керак эканлигини, мустақил фикр юрита оладиган талабалар билан мулоқотда
бўлиб, ўз билимини ҳам бойитиш муҳимдир. Техника йўналишидаги таълим
муассаларида мустақил таълимни ташкил этиш, таълим сифатини ва мазмунини
оширишда аҳамияти юқоридир.
Калит сўзлар: мустақил таълим, ижодий фаоллик, ахборот коммуникацион
технологиялари, медиа таълим, видео архив, таълим технологиялари, компьютер
дастури, кўникма, малака, таълим мазмуни, ахборот алмашуви, натижа, таълим
самарадорлиги, техника фанлари, таълим сифати, хулоса.
САМОСТОЯТЕЛЬНОЕ ОБРАЗОВАНИЕ ПО ТЕХНИЧЕСКИМ НАПРАВЛЕНИЯМ
ОБРАЗОВАНИЯ И МЕТОДЫ ЕГО ОРГАНИЗАЦИИ
Шаходжаев Махмуд Ахмедович
Ферганский политехнический институт
Кандидат педагогических наук
Аннотация: Педагог должен выполнять задачи, поставленные перед системой
образования, осваивать материалы для самостоятельной работы студентов,
стимулировать их профессиональный рост и развивать их творческую деятельность.
Необходимо выбрать и обработать данные. Для учителя важно обогатить свои знания
тем, что самостоятельное обучение важно не только для ученика, но и для способности
мыслить
самостоятельно.
В
технических
учебных
заведениях
важность
самостоятельного обучения ценна для повышения качества и содержания образования.
Ключевые слова: самостоятельное образование, творческая деятельность,
информационно-коммуникационные
технологии,
медиаобразование,
видеоархив,
образовательные технологии, компьютерная программа, навыки, квалификация,
содержание образования, информационный обмен, результат, эффективность образования,
техническая наука, качество образования, заключение.
SELF-EDUCATION AND METHODS OF ITS ORGANIZATION IN THE
TECHNICAL BRANCHES OF EDUCATION
Махмуд Ахмедович Шаходжаев
Ferghana polytechnic institute
Candidate of Pedagogical Sciences
Abstract: This article is considered the importance of new educator performs the tasks
assigned to the education system, to master students' self-study materials, to stimulate their
professional growth, and to develop their creative activity. It is necessary to choose the an
appropriate data and to process I autonomous study. Enriching the knowledge of instructor is

important because autonomous study is necessary not only for the student, but for himself as well.
In technical education institutions, the importance of independent learning is important in
improving the quality and content of education.
Key words: self education, creative activity, information and communication technologies,
media education, video archive, educational technologies, computer program, skills, qualification,
content of education, information exchange, result, efficiency of education, technical science, quality
of education, conclusion.
Шиддат билан ривожланиб бораётган бугунги кунда барча соҳаларда юқори
натижаларга эришиш даврга мос ҳолда тезкорликни талаб қилмоқда. Бундай
тезкорликни таълим тизимига жорий қилиниши ўзининг ижобий самарасини
беради. Олий таълим муассасаларида соҳага йўналтирилган билимлар асосан турли
маълумотлар кўринишида талабаларга берилади. Талаба ўқув аудиторияларида
мавзу бўйича маълумотларни профессор-ўқитувчидан тўғридан-тўғри эшитиб,
кўриб ўрганади.
Таълим берувчилар мазмунли ва сифатли таълим жараёнини ташкил
қилишларида ахборот манбаларидан яъни Ахборот коммуникацион технологиялар
(АКТ) имкониятларидан, Ахборот ресурс марказлари электрон ўқув базаларидан,
маҳалий ва хорижий ўқув-услубий ҳамда илмий адабиётлардан кенг фойдалана
олишлари муҳимдир. Таълим тизими олдига қўйилган вазифаларни бажариш,
талабаларнинг мустақил равишда ўқув материалларини ўзлаштириши, уларнинг
касбий ўсишини рағбатлантириш, уларда ижодий фаолликни тарбиялаш кўп
жиҳатдан таълим берувчига боғлиқ бўлади. Шунингдек улардан юқори даражадаги
тайёргарлик, мустақил равишда қарорлар қабул қила олиш, белгиланган
вазифаларни бажариш учун кўп маълумотлар орасидан кераклигини танлаб олиш
ва бу маълумотларни қайта ишлай олиш талаб қилинади. Педагог мустакил таълим
фақатгина талаба учун эмас, балки ўзи учун ҳам керак эканлиги, мустақил фикр
юрита оладиган талабалар билан мулоқотда бўлиб, ўз билимини бойитиш ҳам
англаши лозим. Шу билан бир қаторда, педагогнинг ўқув жараёнида талабалар
билан ҳамкорлиги, уларнинг мустақил таълимга ишончини шакллантириши,
ўқитишнинг янги педагогик технологиялардан фойдаланаётганини кўрсата олиши,
маърузаларни анъанавий, яъни фақатгина маълумот бериш билан чегараланмасдан,
балки муаммоли интерактив усулда олиб бориши кутилаётган ижобий натижаларга
олиб келади [1]. Бозор иқтисодиёти устиворлиги даврида талабаларни мустақил
ижодий фикрлашлари шу куннинг энг муҳим масалаларидан биридир. Айниқса,
олий таълим муассаларининг техника таълим йўналишларида мустақил ўрганишни
аҳамиятига ортиб бормоқда. Талабалар ўқитувчининг бевосита иштирокисиз ёки
билвосита бошқарувида, у берган вазифа, дарслик ва бошқа манбалар асосида
индивидуал бажарадиган иши мустақил иш ҳисобланади. Бундан кўзланган асосий
мақсад талабаларда янги билим олиш усулларини эгаллаш, жараёнларни мустақил
таҳлил қила олиш, аудиториядаги машғулотларда олган билимларини
мустаҳкамлаш, чуқурлаштириш, кенгайтириш ва тартибга солиш, маълумотлар ва
махсус адабиётлар билан ишлашни, ўқув материалларини мустақил ўрганишни

шакллантиришдир. Замонавий педагогик технологияда, таълим олувчилар ўқиш
жараёнида имкон даражасида мустақил ўрганишлари, педагог эса бу мустақил
меҳнатни бошқариш, талабаларга керакли материалларни бериб бориши лозим.
Мустақил таълимни фаоллаштирмасдан олий таълимда талабаларни самарали
ўқитишнинг натижасига эришиш қийин. Талабага мустақил таълимга топшириқ
берилаётганда, унинг олдига аниқ мақсад қўйиш, бажариладиган ишнинг
алгоритмини таклиф қилиш, адабиётларни тавсия қилиш, ишни бажариш шакли ва
ташкил қилишда бериладиган маслаҳатлар, муддатлари белгиланиши ва баҳолаш
мезонларини аниқлашда муҳим ўрин тутади. Аудитория машғулотларида
талабалар маълум даражада билим оладилар, лекин, улар олган билимларини
мустаҳкамлаш мақсадида мустақил иш билан шуғулланиш мақсадга мувофиқдир.
Талабаларнинг таълим олишда анъанавий ўқитиш усулидан мустақил фаолиятига
катта эътибор бериб бориш асосий етакчи ғоядир [2]. Мустақил таълим талабаларга
билим беришда бу талабани ўз ихтиёрига ташлаб қўйиш эмас, балки таълим
берувчи томонидан мунтазам бошқариладиган талабаларнинг мустақил
фаолиятидир.
Аудитория машғулотларида педагог фақат билимнинг бир қисмини маълум
қилади, таълим олувчиларга муаммо, фараз, вазифаларни ифодалашда ёрдам
беради ва тезкор бошқаради, талабаларни билимни излаб топиш қадамларини
бажаришга йўналтиради, турли муаммоли вазиятларда ўқиш ўрганиш жараёнини
ташкиллаштиради. Таълим берувчи томонидан таълим олувчининг қизиқиши,
фанларни ўзлаштириши ва унинг ҳоҳишига қараб мустақил ишларнинг даражаси
белгиланади.
Танланган
мавзуларнинг
илмийлиги,
тизимлилиги,
ўқув
материалларининг қизиқарлиги, амалиёт билан боғлиқлиги, фанлараро
алоқадорлиги шунингдек, бериладиган мустақил ишлар ва ижодий характерга
эгалиги жуда муҳимдир. Талабалар эса педагогнинг кузатуви остида мустақил
таққослайдилар, умумлаштирадилар, хулоса қиладилар, баҳолайдилар ва таҳлил
қиладилар, муаммоли ҳолатларни ҳал этадилар ва ностандарт топшириқларни
ечадилар, мураккаблаштирилган шароитдаги амалий ҳаракатларни бажарадилар.
Шунингдек, улар учун янги бўлган муаммоларни ечиш жараёнида билимларни
мустақил излайдилар, кутилаётган натижаларга эришишнинг йўл ва воситаларини
ўзлари аниқлайдилар. Мустақил таълим талабалар манфаати учун зарурлигининг
мазмун моҳиятини, мақсадини онгли тушунишлари, унинг келажакдаги
муваффақиятларини таъминлашининг асосий омили эканлигини ҳамда олаётган
билими натижасига ўзи масъуллигини англаши зарур [3].
Талабалар мустақил ишлаш учун берилган топшириқларни бажариб, тезкор
маълумот кўрсатиши талаб қилинади. Бунинг учун талаба интернет тармоғида
ижтимоий тармоқлар хизматидан фойдаланиши мақсадга мувофиқдир.
Биз мустақил таълимни ташкил этишнинг самарали усуллари сифатида
иккита усулни таклиф этамиз. Эслатиб ўтиш жоизки бу ҳар икки усул ҳам
амалиётда қўлланилиб юқори натижаларга эришилган.
Биринчи усул: намуна сифатида telegram мессенжеридан фойдаланиб,
мустақил таълим учун берилган топшириқларни бажариш мумкин. Бунинг учун

telegram мессенжерида академик гуруҳ талабалари орасида фан номи билан
номланган telegram гуруҳи ташкил қилиниб, гуруҳнинг барча талабалари ва фан
ўқитувчиси шу гуруҳ аъзолигига қабул қилинади. Талабалар берилган
топшириқларни бажариб шу гуруҳ мессенжерига жойлаштирадилар. Ўқитувчи
топшириқни кўриб ҳатоликлари белгилаб қайта гуруҳга жойлайди. Гуруҳнинг
қолган талабалари ўз топшириқларини қандай усул ва ечимда кетаётганини
бевосита кузатиб, ўқитувчи томонидан кўрсатилган хатоликларни бартараф этади.
Шунда савол ва жавоб тарзидаги ўзига хос ечимлар пайдо бўлади. Бундан ташқари
ўқитувчи бирор топшириқни шу гуруҳга жойлаб талабалар эътиборига ҳавола эта
олади. Мавзуга оид ёки фан бўйича адабиётларни ҳам шу мессенжер орқали
тарқатиш мумкин. Бу тавсия этилаётган усул ҳам тажриба синов тариқасида кичик
бир гуруҳда қўлланилиб, яхши натижага эришилди.
Иккинчи усул: Техник таълим йўналишида медио таълим воситаларидан
фойдаланиб мустақил таълимни ташкил этишда аввало талабаларга мустақил
таълим мавзулари танлаш учун берилади. Талаба мустақил таълим мавзуси бўйича
уч босқичли ишларни амалга оширади:
Биринчи босқичда мустақил таълим мавзуси бўйича маълумотларни ахборот
русурс марказларидаги мавжуд илмий, услубий
манбалар ҳамда интернет
тармоғидан олинган ахборотлар бўйича маълумотлар тўплайди.
Иккинчи босқичда тўпланган маълумотларни ўзлаштириб чиқади.
Маълумотларни ўзлаштириш жараёнида ҳосил бўлган саволлар бўйича профессорўқитувчилар ҳамда мутахассислар билан мулоқотда бўлади. Қўйилган масаланинг
ечимини моҳиятан тушуниб унинг ечимига олиб борадиган усулларни
ўзлаштиради.
Учинчи босқичда тўпланган маълумотлар ва ўзлаштирилган билимлар
асосида мустақил таълимни ҳисобот қилиб топшириш учун медио таълим
воситалари ёрдамида мавзу бўйича қисқа лавҳали видео ролик тайёрлайди. Видео
роликда мустақил таълим мавзусидаги қурилма ёки ишланмани таҳлил қилиб
ўтади. Яъни мустақил таълим мавзусидаги қурилма ёки ишланманинг номи,
қўлланилиш соҳаси, авфзаллиги, камчилиги, уланиш схемалари, самарадорлиги,
тавсиялар ва хулосалар билан якунлайди.
Талабалар томонидан тайёрланган шундай видео роликлар тўплами фан
бўйича энг камида йигирма ёки ўттизга яқин видео ишланмалар архивини
шакллантиради. Гуруҳ талабалари ёки кичик курс талабалари ушбу видео
ишланмалар архивидан фанни мустақил тарзда ўзлаштириш мақсадида
фойдаланишлари мумкин.
Мустақил таълим талабаларга билим, кўникма ва малакалар бериш билан
бирга уларни мустақил, ижодий фикрлаш қобилиятларини ривожлантиришнинг
ҳам асосий мезони ҳисобланади.
Техник таълим йўналишларида таълим олаётган талабаларни мустақил
таълимларини ташкил этишда аввалом бор талабалар таълим олаётган йўналиши
бўйича олган назарий билимларини амалий бажариб кўришлари катта аҳамият
касб этади.

Талабалар мустақил таълим бажаришда аниқ механика, микроэлектроника,
электротехника, компьютерли бошқарув ва информацион технология фанларини
системали бирлаштиришдан иборат.
Буларга асосан турли компьютер дастурлари, тренажёр технологиялар
васистемаларни бошқариш учун кўпинча микроконтроллерлар ва дастурланувчи
мантиқий контроллерларни қўллаш мақсадга мувофиқ бўлади.
Компьютер дастурларидан фойдаланиш - талабаларда реал жараёнлардаги
ҳаракатларни (ишини) имитация қилувчи интерфейсга эга бўлган сонли ҳисоблаш
дастурлар ёрдамида мураккаб моделларни ҳам аниқлиги реал объектларда
ўтказиладиган
тажрибаларда
олинадиган
натижаларнинг
аниқлигидан
қолишмайдиган аниқликда тадқиқ қилиш имконини беради.
Тренажер технологиялари бу мураккаб комплекслар, моделлаштириш ва
симуляция тизимлари, компьютер дастурлари ва физик моделлар, сифатли ва
тезкор қарорларни қабул қилиш учун талабаларни тайёрлаш учун яратиладиган
махсус методика ҳисобланади.
Инсон тафаккури эффектив ўрганишни асосий элементи бўлиб тренировка
(машғулотлар) ҳисобланади. Мустақил таълимни бажариш давомида компьютер
бошқариш тизимларида замонавий дастур тизимларини кенг тадбиқ қилиш
ишлари амалга оширилиб келинмоқда.
Тренажёрни ишлаш режимлари:
1. Намойиш этиш (бошқаришда иштирок этмаган ҳолда қурилма ҳақида
назарий билимлар олиш).
2. Ўргатиш (бутун жараён ёки алоҳида жараёнларни бошқаришда харакатларга
интерактив ўргатиш).
3. Билимини синаш
(назорат ўтказиш шартларини танлаш имкони
мавжудлигида ўз билимларини баҳолаш режимидан ўтиш).
Микроконтроллерлар ва дастурланувчи мантиқий контроллерлардан
фойдаланиш кенг маънода ҳаракатлари компьютерли бошқарилувчи техник
системаларни, агрегатларни, машиналарни ва машиналар комплексини ўрганиш
ҳисобланади.
Контроллер –плата кўринишида тайёрланган электрон қурилма бўлиб,
датчикдан келган сигналларни қайта ишлаб актуаторларга бошқариш
сигналларини чиқарувчи қурилмадир.
Микроконтроллерлар – бу дастур ёрдамида бошқарилувчи микросхема
бўлиб, турли контроллерларни ясаш учун ишлатилади.
Талабалар мустақил таълимларини юқорида келтирилган усуллар ёрдамида
ташкил этиши бўлажак мутахасиссларни ишлаб чиқариш жараёнларига
тайёрлашда самарали ҳисобланади.

Аннотация: Мақолада ҳисоблаш усуллари фанини ўқитишда инновацион
технологияларининг аҳамияти, таълим самарадорлигини ошириш мақсадида
қўлланиладиган MathCAD, Matlab, Maple математик тизимлар ва уларнинг
имкониятлари ҳақида сўз юритилган.

